
Unión del Pueblo Navarro talde parlamentarioari atxikitako foru parlamentari Cristina López Mañero andreak 11-25/PES-00011 galdera egin du, idatziz erantzun dakion. Hona hemen horren bidez eskatzen duena: Nafarroako Gobernuak zer bitarteko ezarriko du 2030eko urtarrilaren 1etik aurrera Nafarroako bizitegi kolektiboko eraikinek B mailako edo goragoko kalifikazio energetikoa izan dezaten?
Hona hemen Nafarroako Gobernuko Etxebizitzako, Gazteriako eta Migrazio Politiketako kontseilariak horretaz ematen dion informazioa:
Adierazi behar da ezen, eraikin baten fatxada zaharberritzea, haren inguratzaile termikoa hobetzeko, kasu gehienetan ez duela aukera ematen energia-kalifikazioan B letrara per se iristeko; hala ere, nabarmenki laguntzen du hori lortzen, eta, horrenbestez, ildo horretatik, hauxe adierazi behar da:
2023an, inguratzaile termikoa hobetzeko birgaitze babestuko 112 espedienteri eman zitzaien behin-behineko kalifikazioa, guztira 1.724 etxebizitzari, eta 11.741.959,66 euro eman ziren dirulaguntzetan.
2024an, inguratzaile termikoa hobetzeko birgaitze babestuko 182 espedienteri eman zitzaien behin-behineko kalifikazioa, guztira 3.447 etxebizitzari, eta 22.870.504,35 euro eman ziren dirulaguntzetan.
Aurreko espedienteak Nafarroako Gobernuaren funts propioekin finantzatu ziren, galarazi gabe Europako SEM funtsei lotutako dirulaguntzen onuradun izatea ere bai.
Halaber, nahiz eta etxebizitza kolektiboko eraikin baten instalazio termiko zentralizatuak hobetzeak ez duen bermatzen energia-kalifikazioan B letrara per se iristea, nabarmenki laguntzen du hori lortzen; horrenbestez, ildo horretatik, hauxe adierazi behar da:
2023an, instalazio termiko zentralizatuak hobetzeko birgaitze babestuko 19 espedienteri eman zitzaien behin-behineko kalifikazioa, guztira 1.574 etxebizitzari, eta 2.158.448,39 euro eman ziren dirulaguntzetan.
2024an, instalazio termiko zentralizatuak hobetzeko birgaitze babestuko 36 espedienteri eman zitzaien behin-behineko kalifikazioa, guztira 2.126 etxebizitzari, eta 3.572.009,38 euro eman ziren dirulaguntzetan.
Bat etorriz Klima Aldaketari eta Energia Trantsizioari buruzko martxoaren 22ko 4/2022 Foru Legearen 40.3 artikuluan xedatzen denarekin, Nafarroako Gobernuak jarraituko du 2030. urterako ezarritako helburuak betetzeko neurri posibleak aztertzen.
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.
Iruñean, 2025eko otsailaren 11n
Etxebizitzako, Gazteriako eta Migrazio Politiketako kontseilaria: Begoña Alfaro García

